
moewani, djalér, rompi moewah sepenoenggalanné. Lakené
ané aloes, gobanné mekenjah toer melengis, adanină laken
minjak; mael adjinn

Peră soedagar lakene lijoe pesan batinne, kerană jadijastoen
lakené ento mekelo mesepelang singdă oesak. Jen paek-paekan
rrainan, lijoe: peră baoedandan Idă Seri Gopermen, wong
Djawă moewah Bali, jadin Belanda, pada memoewatang meli
laken anggonă badjoe moewah penganggo ané lén-lénan.
Jadin anak pengajah masih lijoe ané padă meli Taken. Ané
toesing ngelah pipis doegă baană njilih, mangdénné pajoe
nganggo boengah.





30. NANDOER JAGOENG




Jéning djanmané nandoer djagoeng ring tjariké wijadin ring
tegalé; pengawit tanahé sané ptjang tandoerin djagoeng
poenikă tenggală doemoen, raris keboengkahang wijadin ke-
balikang; woes poenikă raris betengin. Sesampoene jas,
raris lampit. Wenginné poespoeang djagoeng sane patjang
keanggén bibit, semalih rerehang daoen daoesă keling kalih
daoen soerén. Daoen daoesă keling kalih daoen soeren poeni-
ka intoek; jéning sampoen dekdek, adoekang ring binihan
djagoeng poenikă, mangdé binihan djagoeng poenikă tan
wénten keteda antoek semoet. Bendjangne semeng tanah
poenikă ketjelotjohin, toemoeli ketandoerin. Ring genahé asiki
medaging binihan djagoeng kekalih wijadin tetigă miwah
petang siki. Ring petang sikine sampoen dados ageng ling-
sehanipoen. Jéning sampoen oesan nandoer, raris ring sisin
tjarik poenikă dagingin oot, anggén manehin semoet, mangdă
djagoengé tan wénten rerehă ring semoete, seantoekan ipoen
sampoen neda oot. Sesampoenné djagoenge metoewoeh kalih
dasă raină, irika waoe kewastanin meikoet kékér; tanahipoené
raris kegeboehang miwah keboeloengin. Moeloengin ngang-
gen tenggala; nanging boengoet banténgé serobongin, mang-
dă tan wénten nedă djagoeng. Sesampoenné metoewoeh kalih

